
Niaj Zaus Nqa Koj Daim Ntawv Khomob (BIC) Medi-Cal Nrog Koj Mus! 

Tej zaum koj tus kws khomob yuav tsis tau txais nws cov nqi khomob los ntawm Medi-Cal 
yog tias nws tsis siv tus lej ntawm koj daim Medi-Cal card uas hu ua Daim Ntawv Khomob 
(BIC) thaum nws xa ntawv mus tsib cov nqi khomob uas nws tau kho rau koj.  Tej zaum koj 
yuav ntsib tsis tau koj tus kws khomob lossis yuav tsis tau koj cov tshuaj noj tamsim yog koj 
tsis muaj koj daim BIC.  Tej zaum luag yuav hais kom koj rov mus tsev mus nqa koj daim BIC 
tuaj uantej tus kws khomob yuav los ntsib koj lossis tus kws muag tshuaj yuav muab cov 
tshuaj noj rau koj.  

Yog vim licas nws thiaj tseemceeb uas kuv yuav tau nqa kuv daim BIC nrog kuv thaum mus 
ntsib ib tus kws khomob lossis mus yuav tshuaj noj? 
Kev nqa koj daim BIC mus ntsib koj tus kws khomob mas tseemceeb heev li. Ib tsab kevcai 
tshiab hauv lub xeev tau samfwm kom yuav luag txhua tus kws khomob siv tus lej khomob 
Medi-Cal uas ntaus rau ntawm koj daim BIC xwv luag thiaj yuav kam them rau cov nqi 
khomob uas luag tau kho rau koj.  Txoj kevcai tshiab tseem txwv yuav luag txhua tus kws 
khomob kom tsis pub siv koj tus lej Social Security Number mus tsib nqi khomob hauv    
Medi-Cal.  Txoj kev hloov no yog vim xav tivthaiv koj tus lej SSN kom lwm tus tsis txhob nyiag 
tau coj mus siv.

Daim BIC yog dabtsi? 
Daim BIC yog ib daim card yas dawb uas luag ntaus cov ntawv xiav thiab muaj lub Xeev lub 
cim nias rau. Nws muaj koj lub npe, hnub yug, koj tus lej khomob Medi-Cal, thiab hnub uas 
luag ua daim card ntawd nyob sab ib.  

Yog tias kuv tau txais ntau tshaj li ib daim BIC nev? 
Yog koj tau txais ntau tshaj li ib daim card, koj yuav tau siv daim uas yog ua tomqab tshaj 
plaws xwb.  Cov card qub siv tsis tau lawm thiab koj yuav tau muab txiav pov tseg.

Thaum twg kuv thiaj li yuav tau muab kuv daim BIC rau luag xyuas? 
Koj yuavtsum tau nqa koj daim BIC nrog koj thaum koj mus ntsib kws khomob, mus yuav 
tshuaj noj, mus pw khomob lossis mus ntsib lwm tus kws khomob.  Cov kws khomob no yuav 
tau xyuas tej kev qhia ntawm koj daim BIC saib koj puas tseem tau txais Medi-Cal, koj puas 
muaj ib txoj kev npaj khomob, koj puas muaj lwm yam fajseeb khomob, lossis muaj feem uas 
yuav tau nrog them, thiab koj tsimnyog yuav tau txais kev khomob dabtsi.  Cov kws khomob 
tseem yuav tau siv cov kev qhia ntawm koj daim BIC mus tsib cov nqi khomob uas lawv tau 
kho rau koj lawm hauv Medi-Cal. 

Yog tias kuv tsis muaj kuv daim BIC nev? 
Yog koj ua koj daim BIC poob lossis nrhiav tsis tau nws lawm, koj yuav tau hu mus rau lub 
chaw pabcuam kev khomob Medi-Cal thiab thov kom lawv ua dua daim tshiab rau koj. 
Thaum koj thov tas lawm, feem ntau yuav siv sijhawm li 2 mus rau 10 hnub uas luag ua 
haujlwm daim card tshiab mam tuaj txog koj. 

Yog kuv xav tau kev khomob tamsim. Kuv yuav ua licas? 
Koj hu tau mus rau lub chaw pabcuam ntawv khomob thiab thov tus lej ntawm koj daim BIC 
yog tias koj xav tau kev khomob tamsim. Luag yuav nug qee yam ntawm koj tuskheej kom 
paub meej tias yog koj tiag luag mam qhia rau koj.  Muab tus lej hauv daim BIC rau koj tus 
kws khomob lossis tus kws muag tshuaj noj. 

